
Joseph Maria Bonnemain: «Uvestg na
sun jau betg vegnì gugent»
Dapi il mars 2021 è Joseph Maria Bonnemain
uvestg da Cuira. L’incumbensa sco uvestg n’ha
el betg surprendì gugent, sco ch’el di en il «Pro-
fil» da RTR. Ma sch’el possia far in servetsch,
dettia el tiers al papa.

Pli gugent che uvestg, fiss Joseph Maria 
Bonnemain restà spiritual d’ospital. Ils 
nundumbraivels inscunters cun car
stgauns en l’ospital, l’accumpagnament 
da persunas che pateschan, il contact e 
las amicizias cun collavuraturs e collavu
raturas–quai èn stadsmuments custaivels. 
Bleras persunas da sia squadra èn dunnas. 
E questas dunnas influenzeschan fitg las 
decisiuns e las respostas da l’uvestg. 

